ԱՄՓՈՓԱԹԵՐԹ

«Հանրակրթական և հիմնական կրթության հիմքով նախնական մասնագիտական (արհեստագործական) և միջին մասնա​գիտական կրթական ծրագրեր իրականացնող ուսումնական հաստատություններում նախազորակոչային պատրաստության կազմակերպման և անցկացման կարգը սահմանելու և Հայաստանի Հանրապետության կառավարության 1999 թվականի օգոստոսի 25-ի N 532 որոշումն ուժը կորցրած ճանաչելու մասին»  ՀՀ կառավարության որոշման նախագծի

	1. Արդարադատության նախարարություն
	21.11.2022թ.

	
	N /27.3/51565-2022

	1. «Հանրակրթական և հիմնական կրթության հիմքով նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում նախազորակոչային պատրաստության կազմակերպման և անցկացման կարգը սահմանելու և Հայասանի Հանրապետության կառավարության 1999 թվականի օգոստոսի 25-ի N 532-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և Նախագծի 2-րդ կետում «532-Ն» բառն անհրաժեշտ է փոխարինել «532» բառով: 
	Ընդունվել է

	2. Նախագծի 1-ին կետով նախատեսվում է հաստատել Հանրակրթական և հիմնական կրթության հիմքով նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում նախազորակոչային պատրաստության կազմակերպման և անցկացման կարգը (այսուհետ՝ Կարգ): Նախագծի նախաբանում որպես լիազարող նորմ հղում է կատարվել «Պաշտպանության մասին» օրենքի 7-րդ հոդվածի 1-ին մասի 9-րդ կետի «դ» ենթակետին: Գտնում ենք՝ նշված լիազորող նորմն ունի վերանայման կարիք՝ նկատի ունենալով, որ «Պաշտպանության մասին»  օրենքի 7-րդ հոդվածի 1-ին մասը 9-րդ կետ չունի:

Միաժամանակ, նախաբանում հղում է կատարվել «Զինվորական ծառայության և զինծառայողի  կարգավիճակի մասին» օրենքի 18-րդ հոդվածի 1-ին մասին, համաձայն որի՝ քաղաքացիներին զինվորական ծառայությանը նախապատրաստելու նպատակով հանրակրթական դպրոցներում, նախնական մասնագիտական (արհեստագործական) և միջին մասնագիտական ուսումնական հաստատություններում կազմակերպվում և անցկացվում է նախազորակոչային պատրաստություն` Հայաստանի Հանրապետության կառավարության սահմանած կարգով: Նկատի ունենալով լիազորող նորմը՝ անհրաժեշտ է Նախագծի վերնագիրը, 1-ին կետը և այդ կետով հաստատված հավելվածը համապատասխանեցնել լիազորող նորմին, մասնավորապես՝ սահմանել հանրակրթական դպրոցներում, նախնական մասնագիտական (արհեստագործական) և միջին մասնագիտական ուսումնական հաստատություններում նախազորակոչային պատրաստություն կազմակերպելու և անցկացնելու կարգը:
	Ընդունվել է

	3. Նախագծի 2-րդ կետն ունի խմբագրման կարիք՝ նկատի ունենալով, որ ՀՀ կառավարության 1999 թվականի օգոստոսի 25-ի թիվ 532 որոշման վերնագիրը նշվել է սխալ: Նշված որոշումն ունի հետևյալ վերնագիրը՝ Հայաստանի Հանրապետության հանրակրթական դպրոցներում նախնական (արհեստագործական) և միջին մասնագիտական ուսումնական հաստատություններում նախազորակոչային պատրաստության կարգը սահմանելու մասին:
	Ընդունվել է

	4. Նախագծի 1-ին կետով նախատեսվում է Կարգը հաստատել համաձայն հավելվածի, մինչդեռ՝ Կարգում բացակայում է նշում, թե որ որոշման հավելվածն է նշված կարգը, ուստի անհրաժեշտ է Կարգի վերևի աջ անկյունում նշել «Հավելված» բառը և Նախագծի վավերապայմանները:   
	Ընդունվել է

	5. Կարգի գլուխների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջներին, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: 
	Ընդունվել է

	6. Կարգի համարակալումն անհրաժեշտ է շտկել՝ նկատի ունենալով, որ 2-րդ կետը նախատեսվել է երկու անգամ:
	Ընդունվել է

	7. Կարգի 4-րդ կետում «(զինղեկ)» բառն առաջարկում ենք փոխարինել «(այսուհետ՝ զինղեկ)» բառերով:
	Ընդունվել է

	8. Կարգի 5-րդ կետն առաջարկում ենք հստակեցնել և հղում կատարել այն նորմատիվ իրավական ակտին, որով հաստատված է ուսումնական հաստատության ուսուցչի թափուր տեղի համար մրցույթի օրինակելի կարգը:
	Ընդունվել է
Կարգը խմբագրվել է:

	9. Կարգի 7-րդ կետի 5-րդ ենթակետում անհրաժեշտ է վերանայել՝ «այլ հավաքների ընթացքում» ձևակերպումը՝ նկատի ունենալով, որ անորոշ կարգավորում է նախատեսում: 
	Ընդունվել է

	10. Կարգի 8-13-րդ կետերով նախատեսված կարգավորումն ունեն վերանայման կարիք՝ նկատի ունենալով, որ դրանք դուրս են Կարգի 2-րդ գլխի կարգավորման առարկայի շրջանակից, քանի որ այն վերաբերում է նախազորակոչային պատրաստությունն իրականացնող անձանց գործառույթներին, մինչդեռ՝ նախատեսված կարգավորումները վերաբերում են զինղեկին հերթական զինվորական կոչում շնորհելուն, զինղեկի պաշտոնի նկարագրին, այն աշխատանքներին և պարտականություններին,  որոնք չի կարող ստանձնել զինղեկը:
	Ընդունվել է
Կարգը խմբագրվել է:

	11. Կարգի 13-րդ կետում առաջարկում ենք «չի կարող լինել» ձևակերպումը վերանայել՝ անհասկանալի է, թե ինչ է այն ենթադրում:  
	Ընդունվել է

	12. Կարգի 15-րդ կետի համաձայն՝ Հայաստանի Հանրապետության հեռավոր և սահմանամերձ համայնքներում և գյուղերում զինղեկի թափուր պաշտոնը չհամալրվելու և այլ ուսումնական հասատության զինղեկով փոխարինելու անհնարինության դեպքում տնօրենը զինղեկի պարտականությունները կարող է դնել տվյալ ուսումնական հաստատության ֆիզիկական կուլտուրա առարկայի ուսուցչի վրա՝ տեղեկացնելով կրթության բնագավառի պետական կառավարման լիազոր մարմնին, մինչև մրցույթի կայանալը։ Առաջարկում ենք վերանայել՝ «մինչև մրցույթի կայանալը» բառերը՝ նկատի ունենալով, որ զինղեկի պարտականությունները կատարելու անհրաժեշտությունը կպահպանվի այնքան ժամանակ, քանի դեռ զինղեկի թափուր հաստիքը չի համալրվել, քանի որ գործնականում հնարավոր է, որ մրցույթի մասնակիցները մրցույթի փուլերը չհաղթահարեն:
	Ընդունվել է
Կարգը խմբագրվել է:

	13. Կարգի 18-րդ կետի «(Երևանի քաղաքապետարանը)» բառերն անհրաժեշտ է փոխարինել «(Երևանի քաղաքապետարանի հանրակրթության վարչությունը)» բառերով՝ նկատի ունենալով Կարգի 17-րդ կետը:
	Ընդունվել է
Կարգը խմբագրվել է:

	14. Կարգի 19-րդ կետի 2-րդ ենթակետի «պահվում» բառն առաջարկում ենք փոխարինել «պահում» բառով՝ նշված կետի բովանդակությանը համապատասխանեցնելու համար:
	Ընդունվել է
Կարգը խմբագրվել է:

	15. Կարգի 19-րդ կետի 7-րդ ենթակետում անհրաժեշտ է հստակեցնել, թե ինչ հաճախականությամբ պետք է ներկայացվի հաշվետվությունը: Բացի այդ, անհասկանալի է բոլոր ուսումնական հաստատությունների դեպքում հաշվետվությունը մարզպետարան ներկայացնելու վերաբերյալ կարգավորումը, օրինակ՝ Երևան քաղաքի դեպքում: 
	Ընդունվել է
Կարգը խմբագրվել է:

	16. Կարգի 24-րդ կետն ունի վերանայման կարիք՝ նկատի ունենալով, որ այն, ըստ էության, լիազորող նորմ է, որը ՀՀ կրթության կառավարման պետական լիազոր մարմին լիազորում է՝ սովորողներին «Նախնական զինվորական պատրաստություն» առարկայի դասընթացից ազատելու կարգը սահմանելու, ինչից բխում է, որ այդ ակտը պետք է ընդունվի նորմատիվ իրավական ակտի տեսքով, հետևաբար ՀՀ կառավարության որոշմամբ նման լիազորության նախատեսումը՝ խնդրահարույց է:  
	Ընդունվել է
Կարգը խմբագրվել է:

	17. Կարգի 26-րդ կետի համաձայն՝ զինղեկի կողմից դասավանդվող մինչև 11 դասաժամը համարվում է մեկ դրույք: Գտնում ենք՝ պարզաբանման և վերանայման կարիք ունի մինչև 11 դասաժամը մեկ դրույք համարելու վերաբերյալ կարգավորումը՝ անհասկանալի է, օրինակ՝ 1 կամ 2 դասաժամի դասավանդումը մեկ դրույք համարելը:
	Ընդունվել է
Կարգը խմբագրվել է:

	18. Կարգի 27-րդ և 28-րդ կետերով նախատեսված կարգավորումներն ունեն վերանայման կարիք՝ նկատի ունենալով, որ դրանք դուրս են Կարգի 3-րդ գլխի կարգավորման առարկայի շրջանակից:
	Ընդունվել է
Կարգը խմբագրվել է:

	19.  Կարգի 29-րդ կետն ունի խմբագրման կարիք՝ ենթակետերը բովանդակային առումով չեն համապատասխանում կետին:
	Ընդունվել է
Կարգը խմբագրվել է:

	20. Կարգի 32-րդ կետի 3-րդ ենթակետի «քաղպաշտպանության» բառն անհրաժեշտ է փոխարինել «քաղաքացիական պաշտպանության» բառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է

	21. Կարգի 35-րդ կետի 5-րդ ենթակետի «զինվորական ղեկավարների» բառն անհրաժեշտ է փոխարինել «զինղեկերի» բառով՝ նկատի ունենալով Կարգի 4-րդ կետը: Նույն դիտողությունը վերաբերում է Կարգի բոլոր համանման ձևակերպումներին:
	Ընդունվել է

	22. Կարգի 35-րդ կետի 9-րդ և 10-րդ կետերն անհրաժեշտ է վերանայել՝ նկատի ունենալով, որ այն դուրս է Կարգի կարգավորման առարկայի շրջանակից:
	Ընդունվել է
Կարգը խմբագրվել է:

	23. Կարգի 36-րդ կետի 3-րդ ենթակետն անհրաժեշտ է վերանայել՝ բովանդակությունը չի համապատասխանում կետին, մասնավորապես՝ կետը վերաբերում է ՀՀ պաշտպանության բնագավառի պետական լիազոր մարմնի լիազորություններին, մինչդեռ նշված կետը վերաբերում է ուսումնական հաստատության կողմից տարածքը սպասարկող զինվորական կոմիսարիատին մրցույթ հայտարարելու դեպքում տեղեկացնելուն: Բացի այդ, վերանայման կարիք ունի նաև նույն կետի 4-րդ ենթակետը, քանի որ դրանով նախատեսվել են զորամասի կամ ռազմական ուսումնական հաստատության լիազորությունները:
	Ընդունվել է
Կարգը խմբագրվել է:

	24. Կարգի 38-րդ կետի 2-րդ և 5-րդ ենթակետերն, ըստ էության, նույնանման կարգավորումներ են պարունակում: Առաջարկում ենք վերանայել՝ կրկնությունից խուսափելու համար:
	Ընդունվել է
Կարգը խմբագրվել է:

	25. Կարգում, նախ, կիրառվում է «կրթության կառավարման պետական լիազոր մարմին» ձևակերպումը, ապա՝ «կրթության բնագավառի պետական լիազոր մարմին» ձևակերպումը: Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է ձևակերպումները համապատասխանեցնել միմյանց:
	Ընդունվել է
Կարգը խմբագրվել է:

	26. Նկատի ունենալով, որ Նախագծին կից ներկայացված ամփոփաթերթում բացակայում է շահագրգիռ մարմինների կարծիքները՝ առաջարկում ենք Նախագիծը համաձայնեցնել ՀՀ ֆինանսների նախարարության, ՀՀ ոստիկանության, ՀՀ տարածքային կառավարման և ենթակառուցվածքների նախարարության և Երևանի քաղաքապետարանի հետ, քանի որ Նախագծով նախատեսվել են մի շարք լիազորություններ վերջիններիս համար:
	Ընդունվել է

	2. Կրթության, գիտության, մշակույթի և սպորտի նախարարություն
	28.10.2022թ.

	
	N 01/09.1/27259-22

	Ի պատասխան Ձեր 2022 թվականի հոկտեմբերի 21-ի թիվ ՊՆ/01/5026-2022 գրության՝ հայտնում եմ, որ ՀՀ կրթության, գիտության, մշակույթի և սպորտի  ու ՀՀ պաշտպանության նախարարությունների համապատասխան մասնագետները քննարկում  են կազմակերպել   ՀՀ պաշտպանության նախարարության կողմից ներկայացված՝ «Հանրակրթական դպրոցներում, նախնական մասնագիտական (արհեստագործական) և միջին մասնագիտական ուսումնական հաստատություններում նախազորակոչային պատրաստության կազմակերպման և անցկացման կարգը սահմանելու մասին»  Կառավարության որոշման նախագծում առաջարկություններ ներկայացնելու  վերաբերյալ:


Ելնելով քննարկման  արդյունքներից՝  առաջարկում եմ քննարկման առարկա դարձնել նախագծի  հետևյալ տարբերակը։
Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
«___ » ____________ 2022թ. 

N_____-Ն



ք. Երևան
ՀԱՆՐԱԿՐԹԱԿԱՆ ԵՎ ՀԻՄՆԱԿԱՆ ԿՐԹՈՒԹՅԱՆ ՀԻՄՔՈՎ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ՆԱԽԱԶՈՐԱԿՈՉԱՅԻՆ ՊԱՏՐԱՍՏՈՒԹՅԱՆ ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՕԳՈՍՏՈՍԻ 25-Ի N 532-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Ղեկավարվելով «Պաշտպանության մասին»  օրենքի 7-րդ հոդվածի 1-ին մասի 9-րդ կետի «դ» ենթակետով,  «Զինվորական ծառայության  և  զինծառայողի  կարգավիճակի մասին»  օրենքի 18-րդ և «Նորմատիվ իրավական ակտերի մասին» 37-րդ հոդվածների 1-ին մասերով ` Հայաստանի Հանրապետության կառավարությունը որոշում է.

1. Հաստատել «Հանրակրթական և հիմնական կրթության հիմքով նախնական մասնագիտական (արհեստագործական) ևմիջին մասնագիտական կրթական ծրագրեր իրականացնող ուսումնական հաստատություններում նախազորակոչային պատրաստության կազմակերպման և անցկացման» կարգը՝ համաձայն հավելվածի:

2. Ուժը կորցրած ճանաչել Հայաստանի Հանրապետության կառավարության 1999 թվականի օգոստոսի 25-ի «Հայաստանի Հանրապետության հիմնական, ավագ, միջնակարգ հանրակրթական դպրոցներում, վարժարաններում, կրթահամալիրներում և միջին մասնագիտական ուսումնական հաստատություններում նախազորակոչային պատրաստության կարգը հաստատելու մասին» N 532-Ն  որոշումը:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ԿԱՐԳ

ՀԱՆՐԱԿՐԹԱԿԱՆ ԵՎ ՀԻՄՆԱԿԱՆ ԿՐԹՈՒԹՅԱՆ ՀԻՄՔՈՎ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ՆԱԽԱԶՈՐԱԿՈՉԱՅԻՆ ՊԱՏՐԱՍՏՈՒԹՅԱՆ ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում են հանրակրթական և նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում (այսուհետ՝ ուսումնական հասատություն) սովորողների նախազորակոչային պատրաստության կազմակերպման և անցկացման գործընթացի հետ կապված հարաբերությունները:

2. Նախազորակոչային պատրաստությունն իրականացվում է ուսումնական հաստատություններում սովորող քաղաքացիներին զինվորական ծառայությանը նախապատրաստելու և հետևյալ ունակություններն ու տեղեկատվությունն ապահովելու նպատակով՝
1) Հայաստանի Հանրապետության զինված ուժերի գործունեության վերաբերյալ պատկերացումների ձևավորում,
2) ազգային բանակում ծառայելու գիտակցության ձևավորում,
3) զորամասերի զինվորական անձնակազմի կյանքին և կենցաղին, զենքին ու զինվորական տեխնիկային ծանոթացում,
    4) տեսական և գործնական պատրապմունքների միջոցով շարային ու կրակային պատրաստությունների իրականացում,

5) ֆիզիկապես և բարոյապես առողջ, դիմացկուն և հայրենիքի պաշտպանությանը պատրաստ քաղաքացու դաստիարակում,

6)  ռազմաուսումնական հաստատություններ ընդունվելու նպատակով մասնագիտական կողմնորոշման ընտրություն,

    7) քաղաքացիական պաշտպանության և արտակարգ իրավիճակների հիմնահարցերի հիմունքների յուրացման ապահովումը,

   8) քաղաքացիական պաշտպանության ազդանշաններով գործելու, պաշտպանական կառույցներից և անհատական պաշտպանական միջոցներից օգտվելու, առաջին օգնություն ցուցաբերելու ունակությունների, արտակարգ իրավիճակներում գործելու հմտության և անհրաժեշտ վարվելակերպի ձևավորում:

2. Նախազորակոչային պատրաստությունը ուսումնական հաստատություններում իրականացվում է «Նախնական զինվորական պատրաստություն» առարկայի դասավանդման և ռազմահայրենասիրական դաստիարակության իրականացմամբ։
3. Նախազորակոչային պատրաստությունը իրականացվում է ուսումնական հաստատություններում՝ անկախ ենթակայությունից և կազմակերպաիրավական ձևից:

4. Նախազորակոչային պատրաստությունը ուսումնական հաստատությունում իրականացնում է զինվորական ղեկավարը (զինղեկ)՝ ուսումնական հաստատության տնօրենի, փոխտնօրենների, մանկավարժական կոլեկտիվի և համապատասխան մեթոդական մասնախմբի  հետ համատեղ:

5. Ուսումնական հաստատության զինղեկի թափուր տեղի համար անցկացվող մրցույթի կազմակերպման և անցկացման հետ կապված իրավահարաբերությունները կարգավորվում են կրթության բնագավառի պետական կառավարման լիազորված մարմնի կողմից մշակված և հաստատված «Ուսումնական հաստատության ուսուցչի թափուր տեղի համար մրցույթի օրինակելի կարգ»-ով։
II. ՆԱԽԱԶՈՐԱԿՈՉԱՅԻՆ ՊԱՏՐԱՍՏՈՒԹՅՈՒՆՆ ԻՐԱԿԱՆԱՑՆՈՂ 

ԱՆՁԱՆՑ ԳՈՐԾԱՌՈՒՅԹՆԵՐԸ

6. Ուսումնական հաստատության տնօրենը`

1) պատասխանատվություն է կրում սովորողների «Նախնական զինվորական պատրաստություն» առարկայի ուսուցման և ռազմահայրենասիրական դաստիարակության կազմակերպման համար,
2) զինղեկին ցույց է տալիս մեթոդամանկավարժական օգնություն՝ իրականացնելու միջառարկայական կապերը,
3) վերահսկում է «Նախնական զինվորական պատրաստություն» առարկայի դասավանդման դրվածքը, ռազմահայրենասիրական դաստիարակության իրականացման ընթացքը և արդյունքները քննարկում է մանկավարժական խորհրդի նիստում,
4) «Նախնական զինվորական պատրաստություն» առարկայի տեսական և գործնական պարապմունքներն արդյունավետ իրականացնելու նպատակով անհրաժեշտ պայմանների և նյութատեխնիկական բազայի ապահովման համար պահանջարկ է ներկայացնում ուսումնական հաստատության վարչատնտեսական հարցերով պատասխանատուին։
7. Ուսումնական հաստատության զինղեկը`

1) անմիջականորեն ենթարկվում է ուսումնական հաստատության տնօրենին
2) մասնակցում է տվյալ տարածքի զինվորական կոմիսարիատի կողմից կազմակերպվող ուսումնամեթոդական հավաքներին, մեթոդական պարապմունքներին և զորահավաքային աշխատանքներին, 

3) մասնակցում է ուսումնական հաստատությանը կցված զորամասերի ուսումնական (ցուցադրական) զորավարժություններին,

4) մասնակցում է ավագ զինվորական ղեկավարի (այսուհետ՝ ավագ զինղեկ) կողմից կազմակերպվող ուսումնամեթոդական հերթական հավաքներին,
5) զինղեկը ինչպես աշխատանքի, այնպես էլ կազմակերպված քննարկումների, մեթոդական հավաքների, ռազմամարզական միջոցառումների և այլ հավաքների ընթացքում կրում է Հայաստանի Հանրապետության պաշտպանության նախարարության կողմից հաստատված նմուշի զինվորական համազգեստ։
8. Զինղեկին հերթական զինվորական կոչում շնորհվում է «Զիվորական ծառայության և զինծառայողի կարգավիճակի մասին» Հայաստանի Հանրապետությա օրենքով սահմանված կարգով։ 

9. Զինղեկի աշխատանքը կարգավորվում է ուսումնական հասատության դասացուցակով և  միջոցառումների պլաններով:
10.  Զինղեկի պաշտոնի նկարագիրը սահմանված է Հայաստանի Հանրապետության կառավարության կողմից հաստատված «Հայաստանի Հանրապետության հիմնական ծրագրեր իրականացնող հանրակրթական ուսումնական հաստատությունների մանկավարժական աշխատողների պաշտոնների նկարագրերերում»:
11. Ուսումնական հաստատության զինղեկը, ի պաշտոնե, համարվում է տվյալ ուսումնական հաստատության քաղաքացիական պաշտպանության շտաբի պետը:

12.  Զինղեկը վարչական այլ աշխատանքներ և դասղեկական պարտականություններ չի կարող ստանձնել:
13. Զինղեկը` տվյալ ուսումնական հաստատությունից բացի չի կարող լինել՝

1)  այլ ուսումնական հաստատության զինղեկ (բացառությամբ փոխարինելու դեպերի), 

2) Հայաստանի Հանրապետության զինված ուժերում, 

3) Հայաստանի Հանրապետության կառավարությանն առընթեր Հայաստանի Հանրապետության ոստիկանության համակարգում, 

4) Հայաստանի Հանրապետության արդարադատության համակարգում,

5) Հայաստանի Հանրապետության արտակարգ իրավիճակների համակարգում, 

6) Հայաստանի Հանրապետության ազգային անվտանգության ծառայության համակարգում:

14.  Տվյալ ուսումնական հաստատության զինղեկի թափուր տեղ առաջանալու կամ թափուր տեղը չհամալրվելու դեպքում ուսումնական հաստատության տնօրենը, մինչև թափուր տեղը համալրելը, տվյալ տարածքի ուսումնական հաստատություններից մեկի զինղեկին (համեմատաբար ավելի քիչ ծանրաբեռնվածություն ունեցող) կարող է  նշանակել փոխարինող՝ համագործակցելով տվյալ տարածքի ավագ զինղեկի և տվյալ ուսումնական հաստատության տնօրենի հետ:

15. Հայաստանի Հնարապետության հեռավոր և սահմանամերձ համայնքներում և գյուղերում զինղեկի թափուր պաշտոնը չհամալրվելու և այլ ուսումնական հասատության զինղեկով փոխարինելու անհնարինության դեպքում տնօրենը զինղեկի պարտականությունները կարող է դնել տվյալ ուսումնական հաստատության ֆիզիկական կուլտուրա առարկայի ուսուցչի վրա՝ տեղեկացնելով կրթության բնագավառի պետական կառավարման լիազոր մարմնին, մինչև մրցույթի կայանալը։

16. «Նախնական զինվորական պատրաստություն» առարկայի և ռազմահայրենասիրական դաստիարակության աշխատանքները համակարգված կազմակերպման համար, զինղեկների կողմից ընտրվում է ավագ զինղեկ:

17. Ավագ զինղեկի ընտրությունը անց է կացվում տվյալ տարածքի զինվորական կոմիսարիատի, մարզպետարանի կրթության վարչության (Երևանի քաղաքապետարանի հանրակրթության վարչության) ներկայացուցիչների մասնակցությամբ:

18.  Մարզպետարանի կրթության վարչությունը (Երևանի քաղաքապետարանը) ընտրված ավագ զինղեկի տվյալները տրամադրում է ուսումնական հաստատության տնօրեններին և Հայաստանի Հանրապետության կրթության բնագավառի պետական կառավարման լիազոր մարմնին:

19. Ավագ զինղեկը`
1) «Նախնական զինվորական պատրաստություն» առարկայի ուսուցման, ռազմահայրենասիրական դաստիարակության գործընթացի, քաղաքացիական պաշտպանության և արտակարգ իրավիճակներում գործելու պլանների կազմման և իրականացման գործընթացներում աջակցում է ուսումնական հաստատության զինղեկին,

2) «Նախնական զինվորական պատրաստություն» առարկայի ուսուցման և ռազմահայրենասիրական դաստիարակության ուղղությամբ կատարվող աշխատանքների բարելավման նպատակով մշտական կապ է պահվում տվյալ տարածքի զինվորական կոմիսարիատի, Հայաստանի Հանրապետության արտակարգ իրավիճակների նախարարության տարածքային ստորաբաժանման և կցված զորամասերի հետ,

3) ուսումնական հաստատություններում ուսումնական զենքի, ռազմամթերքի, փոքր տրամաչափի հրացանների և նյութատեխնիկական բազայի այլ տարրերի պահպանման ու նպատակային օգտագործման կապակցությամբ իրականացնում է հրահանգավորման աշխատանքներ տվյալ տարածքի զինղեկների հետ և հետևում դրանց պատշաճ կատարմանը,

4) համակարգում է տարածքի «Նախնական զինվորական պատրաստություն» առարկայի մեթոդական միավորման աշխատանքները,

5) տվյալ տարածքի զինվորական կոմիսարիատի կողմից կատարվող զինվորական հաշվառման, զորակոչի, զորահավաքի, ռազմական ուսումնական հաստատությունների թեկնածուների ընտրության, ինչպես նաև դիսպանսերիզացման աշխատանքներին աջակցելու նպատակով հրահանգավորում է տարածքի զինղեկներին,

6) նոր նշանակված զինղեկին (զինղեկներին) կամ զինղեկին ժամանակավորապես փոխարինողին (փոխարինողներին) հրահանգավորում է «Նախնական զինվորական պատրաստություն» առարկայի ուսուցման և ռազմահայրենասիրական դաստիարակության ուղղությամբ իրականացվող աշխատանքների վերաբերյալ,
7) ներկայացնում է «Նախնական զինվորական պատրաստություն» առարկայի և նյութատեխնիկական բազայի վերաբերյալ հաշվետվություն մարզպետարան և Հայաստանի Հանրապետության կրթության կառավարման պետական լիազոր մարմին,

8) սահմանում է զինղեկների մեթոդական հավաքների օր՝ այդ մասին տեղեկացնելով ուսումնական հաստատությունների տնօրեններին,
9) հավաքագրում է տվյալ տարածքի զինղեկների տվյալները։
III. «ՆԱԽՆԱԿԱՆ ԶԻՆՎՈՐԱԿԱՆ ՊԱՏՐԱՍՏՈՒԹՅՈՒՆ» ԱՌԱՐԿԱՅԻ ԿԱԶՄԱԿԵՐՊՈՒՄՆ ՈՒ ԻՐԱԿԱՆԱՑՈՒՄԸ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՈՒՄ
20.  «Նախնական զինվորական պատրաստություն» առարկայի շաբաթական ժամաքանակն ըստ դասարանների և ուսումնական խմբերի սահմանվում է Հայաստանի Հանրապետության կրթության կառավարման պետական լիազոր մարմնի  կողմից հաստատված ուսումնական պլաններին համապատասխան: 

21. «Նախնական զինվորական պատրաստություն» առարկայի ծրագիրը մշակում և հաստատում է Հայաստանի Հանրապետության կրթության կառավարման պետական լիազոր մարմինը` համաձայնեցնելով Հայաստանի Հանրապետության պաշտպանության նախարարության, Հայաստանի Հանրապետության առողջապահության նախարարության, Հայաստանի Հանրապետության արտակարգ իրավիճակների նախարարության, Հայաստանի Հանրապետության ազգային անվտանգության ծառայության հետ:

22. Պարապմունքների անցկացման ժամանակ դասարանները (խմբերը) համարվում են դասակներ և բաժանվում են ջոկերի, որոնց հրամանատարները, զինղեկի ներկայացմամբ, նշանակվում են տնօրենի հրամանով:

23. Պարապմունքների ընթացքում ձեռք բերած գիտելիքների և ունակությունների ամրապնդման նպատակով, ռազմագիտության ամփոփիչ փուլում զորամասի բազաներում անցկացվում են ծրագրով նախատեսված ռազմադաշտային պարապմունքներ (հավաքներ):

24. «Նախնական զինվորական պատրաստություն» առարկայի դասընթացից սովորողները ազատվում են միայն Հայաստանի Հանրապետության կրթության կառավարման պետական լիազոր մարմնի սահմանած կարգով:
25. Ուսումնական հաստատություններում ռազմահայրենասիրական դաստիարակության ուղղությամբ կատարվող աշխատանքները կազմակերպվում և անցկացվում են ուսումնական և աշխատանքային պլաններին համապատասխան:

26. Զինղեկի կողմից դասավանդվող մինչև 11 դասաժամը համարվում է մեկ դրույք:

27. Հանրակրթական ծրագրեր իրականացնող ուսումնական հաստատությունների զինվորական ղեկավարները   վարձատրվում են  հանրակրթական ոլորտի  համար հաստատված   մանկավարժական  դրույքաչափերով (մինչև 6 դասարան ունեցող ուսումնական հաստատությունների  համար` 0.5 միավոր, իսկ 6 և ավելի դասարան  ունեցող ուսումնական հաստատությունների համար` մեկ  միավոր): Քաղաքացիական պաշտպանության շտաբի աշխատանքների համար վարձատրում է ուսումնաօժանդակ և սպասարկող անձնակազմի համար նախատեսված դրույքաչափերով. մինչև 6 դասարան ունեցող ուսումնական հաստատության համար՝ սպասարկող անձնակազմի միջին աշխատավարձի 0,3 միավոր, իսկ 6 և ավելի դասարան ունեցող ուսումնական հաստատության համար` մանկավարժների միջին աշխատավարձի 0,5 միավոր:

28. Հիմնական կրթության հիմքով նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում զինվորական ղեկավարը վարձատրվում է նախնական (արհեստագործական) և միջին մասնագիտական ոլորտի համար հաստատված դրույքաչափերով (մինչև 100 սովորող ունեցող ուսումնական հաստատության համար՝ 0.5 միավոր, 100 և ավելի սովորող ունեցող ուսումնական հաստատության համար՝ մեկ միավոր):Քաղաքացիական պաշտպանության շտաբի աշխատանքների կատարման համար վարձատրվում է ուսումնաօժանդակ և սպասարկող անձնակազմի համար նախատեսված դրույքաչափերով. մինչև 100 սովորող ունեցող միջին մասնագիտական ուսումնական հաստատության համար` 0.3 միավոր, իսկ 100 և ավելի սովորող ունեցող միջին մասնագիտական ուսումնական հաստատության համար` 0.5 միավոր:

IV. ՆԱԽԱԶՈՐԱԿՈՉԱՅԻՆ ՊԱՏՐԱՍՏՈՒԹՅԱՆ ՆՅՈՒԹԱՏԵԽՆԻԿԱԿԱՆ ԲԱԶԱՅԻ ԱՊԱՀՈՎՈՒՄԸ
 
29.  Սովորողների «Նախնական զինվորական պատրաստություն» առարկայի անցկացման համար նյութատեխնիկական բազան ապահովում են Հայաստանի Հանրապետության կրթության կառավարման պետական լիազոր մարմինը, Հայաստանի Հանրապետության պաշտպանության և այլ շահագրգիռ նախարարությունները և գերատեսչությունները, որոնց ենթակայության տակ գտնվում են ուսումնական հաստատությունները`

1) Հայաստանի Հանրապետության պաշտպանության նախարարությունը` ուսումնական զենքով, ռազմամթերքով, փոքր տրամաչափի հրացաններով և նրանց փամփուշտներով` «Զենքի մասին» Հայաստանի Հանրապետության օրենքով և նրանից բխող իրավական ակտերով սահմանված կարգով,

2) Հայաստանի Հանրապետության արտակարգ իրավիճակների նախարարությունը` քաղաքացիական պաշտպանության ուսումնական գույքով, պաշտպանական անհատական միջոցներով, ճառագայթային և քիմիական հետազոտության սարքերով:

30. Ուսումնական զենքի, ռազմամթերքի, փոքր տրամաչափի հրացանների և նրանց փամփուշտների ստացումը, հաշվառումը և պահպանումը իրականացվում է «Զենքի մասին» Հայաստանի Հանրապետության օրենքով և նրանից բխող իրավական ակտերով:

31. «Նախնական զինվորական պատրաստություն» առարկայի ծրագրի պահանջներին համապատասխան յուրաքանչյուր ուսումնական հաստատությունում ստեղծվում է ուսումնական նյութատեխնիկական բազա, որն անընդհատ կատարելագործվում և համալրվում է:

32. «Նախնական զինվորական պատրաստություն» առարկայի նյութատեխնիկական բազան ընդգրկում է`

1) հատուկ կահավորված դասասենյակ, որն օգտագործվում է միայն «Նախնական զինվորական պատրաստություն» առարկայի անցկացման համար,

2) ուսումնական զենքն ու ռազմամթերքը, փոքր տրամաչափի հրացանները, դրանք պահելու համար կահավորված զենքի պահպանման սենյակը,

3) մարտավարության, շարային պատրաստության և քաղպաշտպանության պարապմունքների վայրերը,

4) ֆիզիկական կուլտուրայի, ուժային վարժությունների, ռամամարզական միջոցառումների հրապարակները,

5) ժամապահի, օրապահի պարտականությունների գործնական պարապմունքների անցկացման կետերը,

6) ուսումնական զենքի մաքրման և յուղման, հրաձգության գործնական հնարքների կատարման մշակման տեղերը,

7) ուսումնադիտողական ձեռնարկները, ուսուցման տեխնիկական միջոցները, անհրաժեշտ այլ գույքը:

33.  Ուսումնական հաստատության զինղեկներին օրենքով սահմանաված կարգով Հայաստանի Հանրապետության պաշտպանության նախարարության կողմից հատկացվում է զինվորական համազգեստ:
V. ՆԱԽԱԶՈՐԱԿՈՉԱՅԻՆ ՊԱՏՐԱՍՏՈՒԹՅԱՆ ՈԼՈՐՏՈՒՄ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻ ԼԻԱԶՈՐՈՒԹՅՈՒՆՆԵՐԸ
34.  Ուսումնական հաստատություններում նախազորակոչային պատրաստության   ոլորտում  քաղաքականության  մշակումն ու ղեկավարումն  իրականացնում է Հայաստանի Հանրապետության կրթության բնագավառի պետական լիազոր մարմինը` համագործակցելով Հայաստանի Հանրապետության պաշտպանության բնագավառի պետական լիազոր մարմին հետ:
35.  Հայաստանի Հանրապետության կրթության բնագավառի պետական լիազոր մարմինը`
1) կազմակերպում և իրականացնում է նախազորակաոչային պատրաստություն՝ «Նախնական զինվորական պատրաստություն» առարկայի ուսուցման և սովորողների  հայրենասիրական  դաստիարակության գործընթացների միջոցով,

2) կազմակերպում է «Նախնական զինվորական պատրաստություն» առարկայի չափորոշիչների, ծրագրերի, դասագրքերի, ուսումնամեթոդական  ձեռնարկների, ուսումնադիտողական նյութերի և հայրենասիրական դաստիարակության ուղղությամբ ուսումնամեթոդական ձեռնարկների մշակումը և հրատարակումը,

3) ռազմարվեստի պատմության վերաբերյալ գիտելիքների հարստացման նպատակով,  կազմակերպում և իրականացնում է սովորողների այցելություն պատմության թանգարաններ, հնավայրեր, ռազմական նշանակություն ունեցող պատմական բերդեր, ամրոցներ և պատմամշակութային այլ կենտրոններ,

4) ուսումնասիրում, ընդհանրացնում և տարածում է «Նախնական զինվորական պատրաստություն» առարկայի դասավանդման ու սովորողների ռազմահայրենասիրական դաստիարակության դրական փորձը, խրախուսանքի արժանացնում լավագույն ուսումնական հաստատությունները, աշխատողներին և սովորողներին,

5) կազմակերպում է զինվորական ղեկավարների մասնագիտական որակավորման բարձրացման աշխատանքները, անցկացնում նրանց ատեստավորումը՝ համաձայն Հայաստանի Հանրապետության կառավարության կողմից սահմանված կարգի,

6) պաշտպանության և արտակարգ իրավիճակների բնագավառների պետական լիազոր մարմինների, Հայաստանի Հանրապետության ոստիկանության, ազգային անվտանգության ծառայության և այլ շահագրգիռ գերատեսչությունների ու կազմակերպությունների հետ համատեղ ուսումնական հաստատություններում կազմակերպում է հայրենասիրական և ռազմամարզական խաղերի անցկացումը, միջպետական ռազմամարզական խաղերին մասնակցությունը,

7) պաշտպանության և արտակարգ իրավիճակների բնագավառների պետական լիազոր մարմինների, Հայաստանի Հանրապետության ոստիկանության, ազգային անվտանգության ծառայության  և այլ շահագրգիռ գերատեսչությունների ու կազմակերպությունների հետ համատեղ ուսումնական հաստատություններում անցկացնում է գիտագործնական համաժողովներ, խորհրդակցություններ, ռազմահայրենասիրական միջոցառումներ, դասախոսություններ, գործնական ցուցադրական պարապմունքներ,

8) ուսումնական հաստատություններում ձևավորում է քաղաքացիական պաշտպանության շտաբը և կազմավորումները,

9) արտակարգ իրավիճակների բնագավռի պետական լիազոր մարմնի հետ համատեղ կազմակերպում է քաղաքացիական պաշտպանության և արտակարգ իրավիճակներում գործելու միջոցառումների պլանավորումը և իրականացումը,

10) արտակարգ իրավիճակների բնագավռի պետական լիազոր մարմնի հետ հետ համատեղ վերահսկում է քաղաքացիական պաշտպանության միջոցառումների կատարումը,

36.  Հայաստանի Հանրապետության պաշտպանության բնագավառի պետական լիազոր մարմինը`

1) աջակցում է ուսումնական հաստատությունների` զորամասերի և ռազմական ուսումնական հաստատությունների հետ կապերի ամրապնդմանը, սովորողների հետ դաշտային պարապմունքների (հավաքներ) անցկացմանը,

2) Հայաստանի Հանրապետության կրթության կառավարման պետական լիազոր մարմնի հետ համատեղ սովորողների համար կազմակերպում է մարտական փամփուշտներով հրաձգություն, ռազմահայրենասիրական խաղեր, մրցումներ, այլ միջոցառումներ,

3) զինղեկի թափուր տեղը համալրելու նպատակով ուսումնական հաստատությունը մրցույթը հայտարարելուց անմիջապես հետո այդ մասին տեղեկացնում է տվյալ տարածքը սպասարկող զինվորական կոմիսարիատին։ Զինվորական կոմիսարիատը ինչպես իր, այնպես էլ այլ զինկոմիսարիատներում հաշվառված և իրեն դիմած, պահեստազորում հաշվառված սպաներից ներկայացնում է, Հայաստանի Հանրապետության կառավարության կողմից 2010 թվականի հոկեմբերի 14-ի N 1391-Ն որոշմամբ հաստատված հավելված 4-ի XI գլխին համապատասխան թեկնածուի (թեկնածուների) տվյալները` մրցույթին մասնակցելու համար,
4) ուսումնական հաստատությանը կցում է զորամաս կամ ռազմական ուսումնական հաստատություն, որը`

ա. մշտական օգնություն է ցույց տալիս «Նախնական զինվորական պատրաստություն» առարկայի դասավանդման և ռազմահայրենասիրական դաստիարակության գործընթացի կազմակերպմանը,

բ. կազմակերպում է  սովորողների  այցելություններ  զորամաս,  ռազմական ուսումնական հաստատություն, հանդիպումներ մարտական գործողությունների մասնակիցների, մարտական պատրաստության գերազանցիկների հետ,

գ. սովորողներին ծանոթացնում է ռազմական տեխնիկային, զինծառայողների կյանքին ու կենցաղին,

դ.  գործնական պարապմունքների համար տրամադրում է հրաձգարաններ, ինքնաձիգ, փամփուշտներ և այլ անհրաժեշտ միջոցներ,

ե. սովորողների հետ գործնական պարապմունքներ անցկացնելու նպատակով առանձնացնում է սպայական, ավագ ենթասպայական և կրտսեր ենթասպայական կազմերի զինծառայողներ,

զ. կազմակերպում և զինղեկների հետ անց է կացնում ցուցադրական պարապմունքներ,

է. օժանդակում է ուսումնական հաստատությունների «Նախնական զինվորական պատրաստություն» առարկայի կաբինետների  ուսումնական ու նյութատեխնիկական բազայի հարստացմանը,

5) կրթության բնագավառի պետական լիազոր մարմնի հետ համատեղ իրականացնում է զինվորական ղեկավարների վերապատրաստում` ռազմական գիտելիքների մասով:

37. Հայաստանի Հանրապետության առողջապահության բնագավառի պետական լիազոր մարմինը`

1) «Նախնական զինվորական պատրաստություն» առարկայի դասավանդման արդյունավետության բարձրացման նպատակով ուսումնական հաստատություններին ցուցաբերում է մեթոդական աջակցություն և տրամադրում է ուսումնաօժանդակ գրականություն։

38. Հայաստանի Հանրապետության ոստիկանությունը`
1) ուսումնական հաստատություններին, կրթության կառավարման պետական լիազոր մարմնի միջնորդության հիման վրա տրամադրում է ուսումնական զենք և ուսումնական զինամթերք,

2) իրականացնում է վերահսկողություն ուսումնական հաստատություններում ուսումնական զենքի (զենքերի) և ռազմամթերքի պահպանման նկատմամբ,

3) իրականացնում է քարոզչական աշխատանք՝ սովորողների մասնագիտական կողմնորոշման, ոստիկանական ուսումնական հաստատություններում կրթությունը շարունակելու համար,
4) զենքի հետ անվտանգ վարվելու կանոնների իմացության, հասարակական կարգի և հասարակական անվտանգության ապահովման, հանցագործություններից և վարչական իրավախախտումներից օրենքի սահմաններում պաշտպանվելու իմացության թեմաներով, ինչպես նաև ոստիկանություն-ուսումնական հաստատություն կապի անհրաժեշտության վերաբերյալ մանկավարժական կոլեկտիվի և սովորողների համար կազմակերպում է գործնական-տեսական պարապմունքներ և ցուցաբերում է մեթոդական օգնություն,
5) յուրաքանչյուր եռամսյակը մեկ անգամ ուսումնական հաստատություններում ստուգում է զենքի (զենքերի) պահպահման պայմանները և զենքի (զենքերի) առկայությունը,
6) Հայաստանի Հանրապետության կրթության կառավարման պետական լիազոր մարմնի և շահագրգիռ այլ գերատեսչությունների  հետ համատեղ  կազմակերպում է խորհրդակցություններ` հասարակական կարգի պահպանման, քաղաքացիական կարգի  գիտակցման և այլ թեմաներով:
39. Հայաստանի Հանրապետության արտակարգ իրավիճակների բնագավառի պետական լիազոր մարմինը`

1) Հայաստանի Հանրապետության կրթության կառավարման պետական լիազոր մարմնի և շահագրգիռ այլ նախարարությունների հետ համատեղ մշակում է քաղաքացիական պաշտպանությանը և արտակարգ իրավիճակներին առնչվող հիմնահարցերի ու առաջին օգնության հիմունքների վերաբերյալ «Նախնական զինվորական պատրաստություն»  առարկայի ծրագրի բաժինը,

2) կազմում է «Նախնական զինվորական պատրաստություն» առարկայի «Անվտանգ կենսագործունեություն» բաժնի դասավանդման համար անհրաժեշտ գույքի ցուցակը և հագեցվածության նորմերը,

3) հրատարակում է «Նախնական զինվորական պատրաստություն» առարկայի «Անվտանգ կենսագործունեություն» բաժնին վերաբերող գրքույկներ, այլ հանրամատչելի գրականություն, ուսումնական ձեռնարկներ, պատրաստում է  տեսաֆիլմեր, պաստառներ, այլ ուսումնական պարագաներ,

4) աջակցում է ապաստարաններում և հակաճառագայթային թաքստոցներում նախատեսված գործնական պարապմունքների կազմակերպմանը և անցկացմանը,

5) կազմակերպում և իրականացնում է զինղեկների վերապատրաստում քաղաքացիական պաշտպանության և արտակարգ իրավիճակների հիմնահարցերի գծով:

40. Հայաստանի Հանրապետության ազգային անվտանգության ծառայությունը`

1) ապահովում  է ուսումնական հաստատությունների, զորամասերի, սահմանապահ ուղեկալների հետ կապերի ամրապնդումը, սովորողների և զինվորական ղեկավարների հետ դաշտային պարապմունքների (հավաքների) անցկացումը,
2) Հայաստանի Հանրապետության կրթության կառավարման պետական լիազոր մարմնի, Հայաստանի Հանրապետության պաշտպանության և այլ շահագրգիռ նախարարությունների և(կամ) կազմակերպությունների հետ համատեղ սովորողների համար կազմակերպում է մարտական փամփուշտներով հրաձգություն, ռազմամարզական խաղեր, մրցումներ և այլ միջոցառումներ,
3) Հայաստանի Հանրապետության կրթության կառավարման պետական լիազոր մարմնի և շահագրգիռ նախարարությունների հետ համատեղ ուսումնական հաստատություններում կազմակերպում է իրազեկման աշխատանքներ պետական սահմանի պահպանման և այդ ուղղությամբ քաղաքացիական պարտքի գիտակցման և այլ թեմաների վերաբերյալ,
4) փոխհամագործակցելով Հայաստանի Հանրապետության կրթության կառավարման պետական լիազոր մարմնի և Հայաստանի Հանրապետության պաշտպանության  նախարարության հետ ուսումնական հաստատությանը կցում է ուղեկալ կամ զորամաս, որը ուսումնական հաստատության հետ համատեղ կազմված միջոցառումների պլանի համապատասխան օգնություն է ցուցաբերում «Նախնական զինվորական պատրաստություն» առարկայի և ռազմահայրենասիրական դաստիարակության կազմակերպման գործընթացին,
5) կազմակերպում է սովորողների այցելություններ ուղեկալ և սահմանապահ զորքերի ուսումնական կենտրոն, հանդիպումներ մարտական գործողությունների մասնակիցների, մարտական պատրաստության գերազանցիկների հետ,
6) սովորողներին ծանոթացնում է ռազմական տեխնիկային, զինծառայողների կյանքին ու կենցաղին,
7) պարապմունքների համար տրամադրում է հրաձգարաններ, ինքնաձիգ հրազեն, փամփուշտներ և այլ անհրաժեշտ միջոցներ,
8) սովորողների հետ գործնական պարապմունքներ անցկացնելու նպատակով առաջարկում է թեկնածություններ սպայական, ավագ ենթասպայական և կրտսեր ենթասպայական կազմերի զինծառայողներից,
9) օժանդակում է ուսումնական հաստատությունների «Նախնական զինվորական պատրաստություն» առարկայի ուսումնական ու նյութատեխնիկական բազայի հարստացման գործին:
41.  Հայաստանի Հանրապետության մարզպետարանները (Երևանի քաղաքապետարանը) իրենց ենթակայությամբ գործող ուսումնական հաստատություններում ապահովում են`

1) «Նախնական զինվորական պատրաստության»  համար նախատեսված շինությունների,  շարային պատրաստության և ուժային վարժանքների հրապարակների կառուցումը, շահագործումը, պահպանման միջոցների հատկացումը,

2) աշակերտների ամենամյա ռազմադաշտային պարապմունքների, ռազմամարզական խաղերի կազմակերպումն ու անցկացումը,

3) «Նախնական զինվորական պատրաստություն» առարկայի  դասարանների և փառքի սրահների ձևավորումը, զենքի պահասենյակների կահավորումը և ամրացումը, «Անվտանգ կենսագործունեության» բաժնի արդյունավետ դասավանդման համար նյութատեխնիկական բազայի  համալրումը:

Համայնքների ղեկավարներն իրենց իրավասությունների սահմաններում աջակցում են նախազորակոչային պատրաստությանը։

	Ընդունվել է
Ներկայացված նախագիծը ուղարկվել է Արդարադատության նախարարության քննարկմանը, որի կողմից ներկայացված դիտողությունների հաշվառմամբ` Վարչապետի աշխատակազմ է ներկայացվել Պաշտպանության նախարարության կողմից մշակված տարբերակը:

	3. Առողջապահության նախարարություն
	
25.10.2022թ.


	
	N ԱԱ/16/25554-2022

	Դիտողություններ և առաջարկություններ չկան:
	Ընդունվել է

	4. Արտակարգ իրավիճակների նախարարություն
	27.10.2022թ.

	
	N 01/01.1/7458-2022

	Դիտողություններ և առաջարկություններ չկան:
	Ընդունվել է

	5. Ֆինանսների նախարարություն
	02.11.2022թ.

	
	N 01/11-1/19091-2022

	ՀՀ ֆինանսների նախարարությունն ուսումնասիրել է «Հանրակրթական դպրոցներում, նախնական մասնագիտական (արհեստագործական) և միջին մասնագիտական ուսումնական հաստատություններում նախազորակոչային պատրաստության կազմակերպման և անցկացման կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ հայտնում է հետևյալը.

Նախագծի 1-ին կետով հաստատվող կարգի 9-րդ կետի համաձայն՝ սույն կարգի 5-րդ կետում նշված պետական մարմինները համագործակցում են զինղեկների ընտրության և նշանակման, նրանց վերապատրաստման ու մեթոդական աջակցության գործընթացում: Առաջարկում ենք խմբագրել նշված կետը՝ հստակեցնելով, թե ինչ կարգով է իրականացվելու զինղեկների ընտրությունը: 
	Ընդունվել է
9-րդ կետը խմբագրվել է:

	6. Ոստիկանություն
	02.11.2022թ.

	
	N 1/21/95714-2022

	Դիտողություններ և առաջարկություններ չկան:
	Ընդունվել է

	7. Ազգային անվտանգության ծառայություն
	31.10.2022թ.

	
	N 11/1243

	Դիտողություններ և առաջարկություններ չկան:
	Ընդունվել է

	8. Տարածքային կառավարման և ենթակառուցվածքների նախարարություն
	08.11.2022թ.

	
	N ԳՍ/15.2/29414-2022

	1. Նախագծի 4-րդ կետի 2-րդ ենթակետի սահմանման մեջ միայն բառից հետո լրացնել․
 միայն բացառությամբ այն ուսումնական հաստատությունների, որոնք ունեն խիստ սահմանափակ դասասենյակներ:


	Չի ընդունվել
Պահանջից բացառության սահմանումը կարող է խաթարել ՆԶՊ պատշաճ իրականացման գործընթացը:

	2. Նախագծի 6-րդ կետի սահմանման մեջ մինչև տվյալ տարվա օգոստոսի 20-ը փոխարինել  մինչև տվյալ տարվա օգոստոսի 20-ից 25-ը բառերով, որպեսզի ուսումնական հաստատության տնօրենը ամենամյա արձակուրդից հետո հասցնի կատարել նախագծի 6-րդ կետի պահանջը:
	Ընդունվել է


	3. Անհրաժեշտ է հստակեցել նախագծի 9-րդ կետով սահմանված` կարգի 5-րդ կետում նշված պետական մարմինների համագործակցությունը զինղեկների ընտրությանը և նշանակմանը:
Նախագծի 9-րդ կետի վերոնշյալ պահանջը չի համապատասխանում ՀՀ կրթության և գիտության նախարարի` 15.04.2013թ. N396-Ն հրամանի` «Ուսումնական հաստատության ուսուցչի թափուր տեղի համար անցկացվող մրցույթի օրինակելի կարգ»-ի 22-րդ կետի պահանջին:

Անհրաժեշտ է կամ նախագծի 9-րդ կետի վերոնշյալ պահանջը համապատասխանեցնել ՀՀ կրթության և գիտության նախարարի` 15.04.2013թ. N396-Ն հրամանի 22-րդ կետի պահանջին, կամ ՀՀ կրթության և գիտության նախարարի` 15.04.2013թ. N396-Ն հրամանի` «Ուսումնական հաստատության ուսուցչի թափուր տեղի համար անցկացվող մրցույթի օրինակելի կարգ»-ի 22-րդ կետում առանձին հստակեցնել «Նախնական զինվորական պատրաստություն»  առարկայի ուսուցչի թափուր տեղի համար անցկացվող մրցույթի հանձնաժողովի կազմը:
	Ընդունվել է
9-րդ կետը խմբագրվել է:

	4. Նախագծի 9-րդ կետով սահմանված է Զինղեկներին օրենքով սահմանված կարգով Հայաստանի Հանրապետության պաշտպանության նախարարության կողմից հատկացվում է զինվորական համազգեստ:

Առաջարկում ենք մինչև յուրաքանչյուր ուսումնական տարվա օգոստոսի 20-ը հստակեցնել ուսումնական հաստատությունների զինղեկներին անհրաժեշտ զինվորական համազգեստի վերաբերյալ տեղեկատվությունը և ըստ այդմ ապահովել: 
	Ընդունվել է
9-րդ կետը խմբագրվել է:

	5. Դպրոցականների նախնական զինվորական պատրաստությունը /ՆԶՊ/ անցկացնել նոր տեխնոլոգիաների և դասավանդման ավելի արդյունավետ մեթոդաբանության կիրառմամբ և իրական վերջնարդյունքների գնահատման պահանջով:
	Ընդունվել է

	9. Վարչապետի աշխատակազմի պետաիրավական վարչություն
	02.12.2022թ.

	
	N 02/10.39/39831-2022

	1. Նախագծով սահմանվում է, որ «Նախնական զինվորական պատրաստություն» առարկայի ուսումնական ծրագիրը հաստատում է կրթության բնագավառի պետական լիազոր մարմնի ղեկավարը` համաձայնեցնելով պաշտպանության, արտակարգ իրավիճակների, առողջապահության, ազգային անվտանգության, ոստիկանության բնագավառների պետական լիազոր մարմինների հետ: Այս կապակցությամբ, հստակեցման կարիք ունի այն, թե ինչ է իրենից ենթադրում վերոնշյալ մարմինների հետ համաձայնեցումը (մասնավորապես՝ պարզ չէ, արդյոք նշված մարմիններից որևէ մեկի համաձայնություն չտալն ենթադրելու է ուսումնական ծրագրի հաստատման գործընթացի արգելափակում, թե՝ ոչ, ինչպես նաև այն, թե որ մարմինն ինչի վերաբերյալ պետք է ներկայացնի իր դիրքորոշումը): 
Հարկ ենք համարում նշել նաև, որ նախագծի որոշ դրույթներում խոսվում է համապատասխան հաստատությունների կամ մարմինների կողմից համագործակցությամբ որոշակի գործողություններ իրականացնելու մասին, մինչդեռ տվյալ պարագայում նույնպես հստակեցված չէ, թե ինչ է ենթադրում և ինչպես պետք է դրսևորվի նման համագործակցությունը: 
	Ընդունվել է
Կարգի 5-րդ կետը խմբագրվել է:

Ընդունվել է

Կարգի 6-րդ և 9-րդ կետերը խմբագրվել են:

	2. Նախագծով սահմանվում է, որ կրակային պատրաստության իրականացման նպատակով ուսումնական հաստատությունները կցվում են ՀՀ զինված ուժերի համապատասխան զորամասերին: Նշվածի առնչությամբ նախ պարզաբանման կարիք ունի այն, թե ինչ է իրենից ենթադրում ուսումնական հաստատությունների կցումը ՀՀ զինված ուժերի զորամասերին: Բացի այդ, նախագծով բացահայտված չէ, թե հատկապես ում կողմից և ինչ ընթացակարգով է կազմակերպվելու նշված գործընթացը:
	Ընդունվել է

Կարգի 7-րդ կետի երկրորդ նախադասությունը լրամշակվել է:



	3.  Նախագծով սահմանվում է, որ զինղեկը հանդիսանում է նաև ուսումնական հաստատության քաղաքացիական պաշտպանության շտաբի պետը: Նման «արհեստական» միավորի ներմուծումը ծանրակշիռ հիմնավորումների կարիք ունի՝ հատկապես այն հանգամանքի հաշվառմամբ, որ վերաբերելի օրենքներում քաղաքացիական պաշտպանության շտաբի մասին կարգավորումներ առկա չեն:
	Ընդունվել է

Կարգի 8-րդ կետի երկրորդ նախադասությունը խմբագրվել է:



	4. Նախագծով սահմանվում է, որ ՀՀ պաշտպանության նախարարությունն ուսումնական հաստատություններին ապահովում է ուսումնական զենքով և ռազմամթերքով, փոքր տրամաչափի հրացաններով:  Նախ, հաշվի առնելով այն հանգամանքը, որ «Զենքի մասին» ՀՀ օրենքում բացակայում է «ուսումնական զենք» հասկացությունը, գտնում ենք, որ հստակեցման կարիք ունի, թե հատկապես ինչ տեսակի զենքով կարող է ապահովվել ուսումնական հաստատությունը: Միևնույն ժամանակ, հարկ է նկատել, որ նշված օրենքի իմաստով ուսումնական հիմնարկները կարող են ձեռք բերել միայն սպորտային և որսորդական զենք: 
	Ընդունվել է

Կարգի 4-րդ և 7-րդ կետերը խմբագրվել են: Միաժամանակ, ուսումնական զենքի և ռազմամթերքի հասկացությունը սահմանված է 2023 թ. ապրիլի 28-ին ուժի մեջ մտնող «Զենքի շրջանառության կարգավորման մասին» օրենքով, որի հետ կապված որոշման նախագծում նախատեսվել են անցումային դրույթներ:

	10. Վարչապետի աշխատակազմի սոցիալական հարցերի վարչություն
	02.12.2022թ.

	
	N 02/10.39/39831-2022

	Նախագծի վերաբերյալ ներկայացնում ենք հետևյալ դիտարկումները. 

1. Ինչպես գործող կարգով, այնպես էլ սույն նախագծով հանրակրթական դպրոցների, նախնական մասնագիտական (արհեստագործական) և միջին մասնագիտական ուսումնական հաստատություններում նախազորակոչային պատրաստությունն իրականացվում է միանման ծրագրով: Առաջարկում ենք քննարկել վերոհիշյալ ուսումնական հաստատությունների համար նախազորակոչային պատրաստության տարբերակված ուսումնական ծրագրեր նախատեսելու հնարավորությունը:
	Ընդունվել է

Կարգի 5-րդ կետը խմբագրվել են:



	2. Նպատակահարմար է նախագծով թույլատրելի համարել նախազորակոչային պատրաստության նաև այլ եղանակների (մասնավորապես՝ ռազմամարզական ճամբարներում հավաքների) կիրառումը:
	Ընդունվել է

Կարգի 6-րդ կետում կատարվել է լրացում:



	3. Նախագծի հավելվածի՝ 

1) 2-րդ կետն անհրաժեշտ է խմբագրել՝ ապահովելով դրանով ձևակերպված ընդհանուր նպատակի և առանձին ենթակետերի բովանդակության ու շարադասության համապատասխանությունը,

2) 4-րդ կետի 1-ին ենթակետն անհրաժեշտ է շարադրել հետևյալ խմբագրությամբ. «1) դասագրքերը և ուսումնամեթոդական ձեռնարկները.».

3) Առաջարկում ենք ամբողջ տեքստում կիարռել «համապատասխան ոլորտի (բնագավառի) լիազոր մարմին» տերմինաբանությունը՝ համապատասխան նախարարությունների անվանափոխությունների դեպքում տարբերություններ չառաջանալու նպատակով:
	Ընդունվել է

Կարգի 2-րդ կետի ենթակետերը խմբագրվել են:

Ընդունվել է

Ընդունվել է


	11. Կրթության, գիտության, մշակույթի և սպորտի նախարարություն
	15.12.2022թ.

	4. 
	N 01/09.1/31908-22

	1. չի սահմանում նախազորակոչային պատրաստություն իրականացնող  բոլոր սուբյեկտներին և նրանց գործառույթները, մասնավորապես․
սահմանված չեն պետական լիազոր մարմինների իրավասությունները (ՀՀ կրթության, ՀՀ պաշտպանության,  ՀՀ առողջապահության,  ՀՀ արտակարգ իրավիճակների բնագավառների պետական լիազոր մարմինների, ՀՀ ոստիկանության և ՀՀ ազգային անվտանգության ծառայության իրավասությունները, ինչպես նաև ՀՀ մարզպետարանների/Երևանի քաղաքապետարանի, տեղական ինքնակառավարման մարմինների իրավասությունները), 
	Չի ընդունվել
Որոշմամբ չեն կարող սահմանվել պետական լիազոր մարմինների կամ տեղական ինքնակառավարման մարմինների իրավասությունները` հիմք ընդունելով ՀՀ Սահմանադրության 6-րդ հոդվածի պահանջները:

	2. թերի են սահմանված նախազորակոչային պատրաստության բաղադրիչները,
	Չի ընդունվել

Հստակ առաջարկներ չեն ներկայացվել:

	3. նախագիծը չի կարգավորում նախազորակոչային պատրաստության ընթացքում առաջացող մի շարք հարաբերություններ, մասնավորապես.
1) ուսումնական հաստատությունում  զինվորական ղեկավարի թափուր տեղ առաջանալու դեպքում կազմակերպված մրցույթը չկայանալու պարագայում տվյալ ուսումնական հաստատությունում զինվորական ղեկավարի տեղը մնում է թափուր, մինչև մյուս մրցույթի կայանալը, այսինքն՝ տվյալ ժամանակահատվածում  ՆԶՊ առարկայի ծրագիրը մնում է թերի,  

2) զինվորական ղեկավարի՝ այլ ուսումնական հաստատությունում աշխատելու կամ այլ աշխատանք իրականացնելու հարցերը, 

3) ՀՀ հեռավոր և սահմանամերձ  համայնքներում զինվորական ղեկավարի թափուր պաշտոնը չհամալարվելու և այլ ուսումնական հաստատության զինվորական ղեկավարով փոխարինելու անհնարինության դեպքում առաջացած հարաբերությունները, 

4) զինվորական ղեկավարի վարձատրության հետ կապված առանձնա​հատ​կու​թյուն​ները։ 
	Չի ընդունվել

Համապատասխան հարաբերությունների կարգավորումը որոշման կարգավորման առարկայից դուրս է:
Չի ընդունվել

Համապատասխան հարաբերությունների կարգավորումը որոշման կարգավորման առարկայից դուրս է:
Չի ընդունվել

Համապատասխան հարաբերությունների կարգավորումը որոշման կարգավորման առարկայից դուրս է:
Չի ընդունվել

Համապատասխան հարաբերությունների կարգավորումը որոշման կարգավորման առարկայից դուրս է:


